
ABSTRAK 

Ketersampaian (access1b!lityJ bas awam memainkan peranan yang penting dalam 
membantu pergerakan penduduk dari satu destinasi ke destinasi yang lain. Objektif 
kajian ini adalah untuk mengenal pasti ketersampaian bas awam di laluan-laluan 
utama menuju ke pusat bandar Kata Kinabalu. Sumber primer seperti borang soal 
selidik, pemerhatian langsung, temu bual dan gambar serta sumber sekunder 
seperti tinjauan literatur dan bahan-bahan daripada pihak yang bertanggungjawab 
digunakan untuk melengkapkan kajian ini. Teknik analisis deskriptif seperti min, 
min purata dan frekuensi digunakan dalam kajian ini melalui alat sokongan 
Statistical Packages for Social Sciences (SPSS) versi 20 serta Geographic 
Information Systems (GIS) versi 9.3 dalam usaha untuk memetakan laluan. Hasil 
kajian menunjukkan bahawa terdapat kemudahan perkhidmatan bas awam ke 
semua laluan-laluan utama menuju ke pusat Bandaraya Kata Kinabalu seperti di 
laluan Tuaran, Sepanggar, Inanam, Bukit Padang, Tanjung Aru, Putatan dan 
Penampang dengan kekerapan bas sebanyak lebih dari 100 buah bas bermula dari 
pukul lapan pagi hingga lima petang. Waiau bagaimanapun kesemua laluan 
tersebut mempunyai permasalahan yang perlu diatasi untuk meningkatkan 
kecekapan ketersampaian bas awam seperti persekitaran pengangkutan awam 
yang tidak kondusif dan kekurangan street furniture dalam abad ke 21 di 
Bandaraya ini. Semestinya, ia memberi kesan kepada pengguna apabila pengguna 
berhajat untuk menggunakan perkhidmatan bas awam. Terdapat juga laluan yang 
tiada kemudahan bas awam menuju ke pusat bandar Kota Kinabalu seperti di 
laluan Tuaran By Pass dan Lintas. Antara faktor penyebab kepada ketiadaan bas 
awam di laluan tersebut adalah faktor dalaman seperti pengusaha bas awam yang 
tidak konsisten dan Pihak Berkuasa Tempatan serta faktor luaran seperti 
sosioekonomi penduduk yang tinggal di kawasan tersebut. Faktor dalaman iaitu 
pengusaha bas merupakan faktor utama yang menyebabkan keadaan sedemikian 
berlaku. Natijahnya, situasi ini memberi kesan negatif terhadap penduduk setempat 
di laluan tersebut seperti kesan kepada kos, masa dan alternatif pengangkutan lain 
yang terpaksa digunakan oleh penduduk yang tidak mempunyai akses untuk 
menggunakan bas awam. Oleh itu, hasil dapatan penyelidikan ini dapat membantu 
pihak berkuasa untuk meningkatkan mutu dan kualiti perkhidmatan bas awam di 
Bandaraya Kata Kinabalu pada masa akan datang. 

ABSTRACT 

RESIDENTS' ACCESSIBILITY TO PUBLIC BUS SERVICES IN KOTA 

KINABALU CITY 

Public bus accessibility plays an important role in the movement of residents from 
one destination to another destination. The objective of this study is to identify the 
accessibility of public buses on the main routes to Kota Kinabalu city center. 
Primary sources such as questionnaire, direct obsetvation, intetviews and pictures 
as well as secondary sources such as literature review and materials from the 
responsible parties were used in this study. Descriptive analysis techniques such as 
min, average min and frequency were used in this study through Statistical 
Packages for Social Sciences (SPSS) tool version 20 and to map the routes 
Geographic Information Systems (GIS) version 9.3 tool were used in this study. The 
findings show that there are public bus setvice facilities for all major routes to Kata 
Kinabalu city centers such as Tuaran, Sepanggar, lnanam, Bukit Padang, Tanjung 
Aru, Putatan and Penampang, with bus frequencies of more than 100 buses from 
eight am until five pm. However, all these accessible routes when it comes to public 
buses, possess some issues that would affect bus accessibility such as the 
undesirable public transportation environment and the lack of street furmture in 
this 21st century and it affects consumers when accessing public buses in this city. 
On the other hanc'

✓ 
the accessibility to public buses to Kata Kinabalu city center 

such as Tuaran By Pass and Lintas route is absent. Among the factors that led to 
the absence of public buses on the route were internal factors such as the 
inconsistency of bus operators and Local Authorities as well as external factors such 
as the socioeconomics' of residents living in the said area. However, internal factors 
such as the inconsistency of bus operators is one of the main factors that causes 
such situation. It will impact local residents who need buses to get to their 
destinations where it will influence the cost, time and alternative transportation 
options. The presence of alternative transportation problem contributes a major 
impact on local residents due to the absence of public bus facilities that suit the 
residents' destinations. Last but not least, the findings of this research will help the 
authorities to improve the quality of public bus setvices in Kota Kinabalu city in the 
future. 

BAB 1 

PENGENALAN 

1.1 Pengenalan 

Sistem pengangkutan di dunia pada hari ini, seringkali menghadapi masalah 

dengan ketersampaian, sekali gus ia memberikan impak dan pengaruh yang begitu 

besar terhadap perkembangan sistem pengangkutan jalan raya. Kepentingan 

pengangkutan adalah dalam melancarkan ketersampaian penduduk dari satu 

tempat ke tempat yang lain. Dari sudut lain indikator ketersampaian dapat 

membantu pihak pengurusan sistem pengangkutan untuk menjalankan tugas 

merancang dan melaksanakan perkhidmatan pengangkutan terutama sekali 

pengangkutan awam kepada pengguna dengan sistematik dan efisien. Perkara ini 

dilakukan dalam usaha untuk mengelakkan masalah kekurangan kemudahan 

perkhidmatan pengangkutan awam. 

1.2 Latar Belakang Kajian 

Pada dasarnya, ketersampaian (accessibi/it/J merujuk kepada keupayaan seseorang 

individu untuk mengakses perkhidmatan dan aktiviti sosial dalam aktiviti harian. 

Kualiti ketersampaian pengangkutan memberi impak secara langsung dan tidak 

langsung kepada penggunanya (Litman, 2017a), seperti mana diungkapkan oleh 

beliau seperti berikut: 

':.4n automobil is a machine for mob1'lity. A city is a machine for 

accessibl'lity" 

When people say ''location, location, location" they really mean 

''accessibility, accessibility, accessibility" 



Knox dan Marston (2013) mendefinisikan ketersampaian seperti berikut: 

"Accessibl'lity is generally defined by geographers in terms of 

relative location: the opportunity for contact or interaction 

from a given point or location in relation to other location. 

Connectivity is also an important aspect because contact and 

interaction are dependent on channels of communication and 

transportation: street, highways, telephone lines. Effective 

accessibl'lity is a function not only of distance but also 

configuration of networks of communication and 

transportation. Accessibl!ity is often a function of economic, 

cultural and social factors. Within the world's core regions, the 

transforming of urban system hinged on successive innovation 

in transport technology that opened up agrarian interior and 

intensified intercity and interregional trading networks''. 

Dalam petikan di atas Knox dan Marston (2013) menjelaskan bahawa 

ketersampaian merupakan peluang untuk berinteraksi dari satu lokasi ke satu lokasi 

yang lain. Namun ia bergantung dengan rangkaian pengangkutan seperti jaringan 

jalan raya dan mod pengangkutan. Sarjana tersebut turut menyimpulkan bahawa 

dalam dunia tanpa sempadan ketersampaian memainkan peranan penting dalam 

aspek ekonomi, sosial dan budaya. 

Hall dan Barett (2012) membahaskan isu tentang ketersampaian di 

sesebuah bandar, yang mana terdapat beberapa masalah-masalah seperti masalah 

persekitaran, masalah sosial dan masalah ekonomi. Dalam konteks masalah sosial 

misalnya dapat dilihat menerusi kekurangan kemudahan awam kepada penduduk di 

bandar. Sebagai contoh kemudahan awam adalah menerusi perkhidmatan 

pengangkutan awam kepada masyarakat di bandar. Berdasarkan kepada kenyataan 

ini, menunjukkan terdapat banyak permasalahan yang berlaku di kawasan bandar 

yang perlu diselesaikan untuk memastikan para pengguna dapat menikmati dan 

memperoleh perkhidmatan ini dengan baik agar kualiti hidup pengguna terjamin. 

Kata Kinabalu telah diisytiharkan sebagai Bandaraya pada tahun 2000. 

Bersesuaian dengan statusnya, perkembangan infrastruktur jaringan jalan raya 

berkembang dengan drastik. Dalam sisi yang lainnya faktor bilangan kenderaan 

yang bertambah saban tahun di Kata Kinabalu akibat daripada perkembangan 

infrastruktur yang drastik memberikan impak terhadap ketersampaian (Kalvin Liaw, 

2016). la memberi kesan kepada peningkatan pengguna dan bilangan kenderaan di 

jalan raya yang akan menyebabkan kesesakan lalu lintas di Bandaraya Kota 

Kinabalu. Pada tahun 2016 sahaja kenderaan bermotor berdaftar seperti motosikal 

dan kereta mencecah 390,151 unit (Jadual 1.1). 

Selain itu, juga berlaku peningkatan kenderaan bermotor, iaitu dalam 

statistik terkini menunjukkan kenderaan jenis kereta dan motor sahaja sebanyak 

9,511 unit manakala bas awam 27 unit (Rajah 1.1). Jadi secara keseluruhannya, 

kenderaan bermotor seperti kereta dan motosikal pada tahun 2016 sebanyak 

399,663 unit manakala bas awam 1,853 unit. Berdasarkan kepada kenyataan ini 

membuktikan bahawa kenderaan jenis kereta menjadi punca kesesakan paling 

tinggi di Kota Kinabalu natijahnya kesesakan lalu lintas teruk pada waktu puncak 

iaitu waktu ulang-alik kerja dan sekolah. Penggunaan jumlah kereta dan motosikal 

yang banyak di Bandaraya Kata Kinabalu bercanggah dengan penggunaan mod 

pengangkutan mapan di sesebuah Bandaraya seperti mana dinyatakan oleh Litman 

(2017b, Rajah 2.4) dan bercanggah dengan inti pati Persidangan Habitat III yang 

membentangkan Sustainable Development Goals (SDG) pada tahun 2016 baru-baru 

ini. 

Tambahan pula, kajian ini mengangkat prinsip Sustainable Development 

Goals (SDG) dibentangkan di "Persidangan Mengenai Perumahan dan 

Pembangunan Bandar Mampan Pertubuhan Bangsa-Bangsa Bersatu- Habitat III, 

Quito, Ecuador" pada 17 hingga 20 Oktober 2016. Matlamat 11, Target 11.2 

memberi tumpuan pada ketersampaian pengangkutan awam kepada semua 

golongan termasuk golongan bergantung dengan pengangkutan awam, wanita, 

orang tua, kanak-kanak dan Orang Kurang Upaya (OKU). 

Oleh itu, kajian ini menitikberatkan indikator ketersampaian untuk melihat 

ketersampaian perkhidmatan bas awam di laluan utama menuju ke pusat 

Bandaraya Kata Kinabalu. 

ladual 1.1: Kenderaan bermotor di Kota Kinabalu, 2016 

Bilangan kenderaan 
Bilangan kenderaan Jumlah (unit) 

Jenis baru dalam proses 
telah berdaftar (unit) 

mendaftar (unit) 

Motosikal 152,152 7,314 159,466 

Kereta 237,999 2,197 240,196 

Teksi dan 52,892 

kereta 51,969 923 

sewa 

Bas 1,826 27 1,853 

Lori dan 39,142 
37,761 1,381 

Van 

Sumber : Diubahsuai daripada Jabatan Perangkaan Malaysia 2017 

1.3 Permasalahan Kajian 

Bandar besar secara idealnya mempunyai rangkaian perkhidmatan pengangkutan 

awam yang bersifat secara menyeluruh serta tidak berfokus di sesuatu tempat 

sahaja. la boleh dilihat di beberapa bandar besar seperti London, Paris, Rom, 

Amsterdam dan Tokyo (Mohd Muzammil Ismail, 2017). Pelaksanaan perancangan 

pengangkutan awam yang secara menyeluruh salah satunya adalah dengan 

meningkatkan tahap ketersampaian perkhidmatan pengangkutan awam di kawasan 

bandar-bandar besar yang berpenghuni (Litman, 2013). 

Namun secara realitinya, rangkaian perkhidmatan pengangkutan awam di 

sesebuah bandar tidak meliputi keseluruhan kawasannya. Hal ini dapat dibuktikan 

di beberapa buah negara di peringkat antarabangsa seperti di Bandaraya Doula dan 

Yaunde (Ambe, 1997), Addis Ababa (Abreha, 2007), Rajshahi (Mitra dan Saphores, 

2016), Vilnius (Verseckiene, Meskauskas dan Batarliene, 2016) dan Montevideo 

(Hernandez, 2017). Sedangkan beberapa Bandaraya-bandaraya tersebut 

merupakan Bandaraya yang terletak di Ibu Negara. Di peringkat tempatan situasi 

yang sama juga berlaku di beberapa bandar seperti, Kuala Lumpur, Putrajaya dan 

Kajang (Haryati dan Sharifah, 2010), Penang dan Johar Baru ( The Star, 2015) serta 

Jengka (Wan, Irzan Ismail, dan Azitadaly, 2005). Keadaan yang serupa juga 

berlaku di Bandaraya Kata Kinabalu. Pengangkutan awam di Bandaraya Kata 

Kinabalu tidak meliputi keseluruhan kawasannya menyebabkan kebanyakan 

penghuni Kata Kinabalu menggunakan kenderaan persendirian berbanding 

pengangkutan awam. Buktinya hanya lapan peratus (8 %) sahaja penduduk di 

Bandaraya Kata Kinabalu menggunakan pengangkutan awam ( The Star, 2015). 

Akibatnya, kesesakan lalu lintas meningkat di Bandaraya Kata Kinabalu 

(Kalvin Liaw, 2017). Hal ini kerana pertambahan jumlah bilangan kenderaan 

semakin meningkat di jalan raya di Bandaraya Kata Kinabalu. la dibuktikan dengan 

data Pengarah Jabatan Pengangkutan dan Trafik Dewan Bandaraya Kata Kinabalu 

DBKK (Kalvin Liaw, 2016) menunjukkan jumlah kenderaan keluar dan masuk ke 

pusat Bandaraya Kata Kinabalu jauh berbeza berbanding 16 tahun lepas, pada 

tahun 2000 sebanyak 17,000 buah kenderaan manakala pada tahun 2016 sebanyak 

140,000 buah kenderaan sehari keluar dan masuk. Berdasarkan pengiraan 

kumulatif dan jika secara kanservatif tiga hingga empat peratus pertambahan 

pemilikan kenderaan setiap tahun. Sehubungan dengan itu, masa perjalanan 

menjadi semakin panjang akibat kesesakan lalu lintas yang teruk terutama pada 

waktu pagi dan petang kerana ia merupakan waktu perjalanan ke tempat kerja 

(Ibrahim Wahab, 1991; Riza Atiq, 1994; Ambe 1997; Abreha, 2007). Natijahnya, 

kualiti hidup pengguna terjejas akibat daripada kesesakan lalu lintas yang teruk 

(Riza Atiq, 1994; Abreha, 2007; Litman, 2013; Jakaria dan Harifah, 2017). 

Oleh itu, kajian ini dijalankan untuk melihat rangkaian laluan bas awam di 

beberapa laluan utama menuju ke pusat Bandaraya Kata Kinabalu supaya dapat 

mengenal pasti ketersampaian bas awam di beberapa laluan utama tersebut. Selain 

itu, melalui kajian ini dapat mengenal pasti laluan yang tiada perkhidmatan bas 

awam yang khusus ke Kata Kinabalu. Seterusnya menentukan faktor-faktar yang 

menyebabkan ketiadaan bas awam di laluan tersebut dan kesannya kepada 

masyarakat setempat sekitar laluan tersebut. 

1.4 Persoalan Kajian 

Beberapa persaalan kajian cuba dijawab dalam penyelidikan ini ialah seperti 

berikut: 

i) Apakah laluan utama yang tidak mempunyai laluan perkhidmatan bas awam

menuju ke Bandaraya Kata Kinabalu?

ii) Apakah faktar-faktar yang menyebabkan ketiadaan perkhidmatan bas awam

di beberapa laluan utama ke Bandaraya Kota Kinabalu?

iii) Apakah kesan-kesan sasial akibat ketiadaan kemudahan perkhidmatan bas

awam di laluan utama kepada masyarakat di tempat laluan tersebut?

1.5 Matlamat dan Objektif Kajian 

Matlamat kajian ini mengenal pasti rangkaian ketersampaian bas awam di laluan 

utama ke Bandaraya Kata Kinabalu. Pada masa kini mengikut data daripada 

Lembaga Pelesenan Kenderaan Perdagangan (LPKP) Kota Kinabalu mendapati 

bahawa antara laluan bas awam di laluan utama menuju ke Bandaraya Kota 

Kinabalu yang sudah ditetapkan aleh pihak berkuasa adalah laluan Tuaran, 

Sepanggar, Inanam, Bukit Padang, Tanjung Aru, Putatan, Penampang dan Tuaran 

By Pass. Namun begitu, terdapat rungutan daripada pengguna bas awam kerana 

ketersampaian bas awam tidak sistematik dan tidak merangkumi keseluruhan 

kawasannya pada masa kini di Bandaraya Kata Kinabalu (Informan tiga, 2017). 

Rentetan daripada keadaan tersebut terdapat tiga abjektif kajian perlu dijawab 

dalam kajian ini iaitu: 

i) Mengenal pasti laluan utama yang tiada laluan perkhidmatan bas awam ke

Bandaraya Kata Kinabalu.

ii) Menentukan faktar-faktor yang menyebabkan ketiadaan perkhidmatan bas

awam di beberapa laluan utama ke Bandaraya Kota Kinabalu.

iii) Menentukan kesan-kesan sosial akibat ketiadaan kemudahan mengakses

perkhidmatan bas awam kepada masyarakat di tempat laluan tersebut.

